
Elm və Təhsil Nazirliyinin akademik H.Əliyev adına Coğrafiya İnstitutu 
və İtaliyanın Milli Tədqiqat Şurasının (MTŞ) “Roma və Bakı metropol 
regionlarında landşaft örtüyü dəyişikliklərinin məsafədən zondlama 
məlumatları və CİS əsasında tədqiqi” layihəsi çərçivəsində 3 günlük təlim 
təşkil edilib.

Coğrafiya İnstitutunda ödənişsiz 
olaraq SNAP proqram təminatından 
istifadə etməklə Məsafədən zond-
lama  ətraf mühitin monitorinqi üçün 
peyk  müşahidə mənbələri  mövzu-
sunda təşkil edilən dərsləri italiyalı 
professor Gian Luigi Liberti aparıb. 
Təlimlərin sonunda iştirakçılara serti-
fikat təqdim olunub.  

AMEA-nın həqiqi üzvü, Əməkdar elm xadimi, Dövlət mükafatı laureatı 
Yaqub Mahmudov Avropa Təbiət Elmləri Akademiyası (ATEA) Beynəlxalq 
Mükafat Komitəsinin qərarı ilə “Fenomen” (“Leonardo da Vinçi”) ordeninə 
və “Avropada ilin alimi” beynəlxalq mükafatına layiq görülüb. Tarixçi-alimə 
“Fenomen” ordeni dünya elmi və təhsilindəki xidmətlərinə, “Avropada ilin 
alimi” beynəlxalq mükafatı isə 2022-ci ildəki uğurlarına görə verilib.

Yaqub Mahmudov tarixşünaslıq-
da ilk dəfə olaraq XV–XV  əsrlərdə 
Azərbaycanın Avropa ölkələri ilə ge-
niş diplomatik əlaqələr saxladığını və 
həmin ölkələrlə danışıqlar aparmış 
bir çox Azərbaycan diplomatlarının 
adlarını üzə çıxarıb. Onun əsərləri 
indiyədək 1  dilə – türk, ingilis, rus, 
alman, ərəb, fars, fransız, gürcü, ibri, 
ispan, italyan, polyak, Ukrayna, urdu 
və rumın dillərinə tərcümə edilib.

Xatırladaq ki, Yaqub Mahmudov 
bundan əvvəl 7 beynəlxalq akade-
miyanın, o cümlədən İtaliyanın Bey-
nəlxalq İqtisadi və Sosial Elmlər, 
Bonifasiana və Avropa Təbiət Elmləri 

Akademiyalarının həqiqi üzvü seçilib, 
həmçinin ATEA-nın Qotfrid Vilhelm 
Leybnits  medalı və Fəxri Legion  
ordeni ilə təltif edilib.

AMEA-nın Rəyasət Heyətinin həftəlik mətbu orqanı olan “Elm” qəzetinin 
növbəti sayı işıq üzü görüb. Qəzetin ilk səhifəsində Prezident İlham Əliyev və 
birinci xanım Mehriban Əliyevanın XVI “Caspian Agro” və XXVIII “InterFood 
Azerbaijan” sərgiləri ilə tanış olmalarına dair məlumat yer alıb.

Bundan əlavə, oxucular Heydər 
Əliyev və Azərbaycan xalq mədəniy-
yəti  mövzusunda konfrans, Heydər 
Əliyev  xalqa həsr olunmuş ömür  ki-
tabının təqdimatı, AMEA-da Mir Cəlal 
Paşayevin 11  illik yubileyinə həsr 
olunmuş elmi sessiya, İctimai Elm-
lər Bölməsinin Elmi şurasının iclası, 
AMEA-nın Biologiya və Tibb Elmləri 
Bölməsinin yüksək elmi nəticələri, 
Əlyazmalar İnstitutu Heydər Əliye-

vin əsəridir  sərlövhəli məqalə, yeni 
nəşrlər və s. informasiyalarla tanış 
ola bilərlər.   

Festivalın əlvan rəngləri

Azərbaycan Respublikasının Elm və Təhsil Nazirliyi ilə Astara Rayon İcra 
Hakimiyyətinin birgə təşkil etdikləri təhsil festivalı ümummilli lider Heydər 
Əliyevin anadan olmasının 100 illik yubileyinə həsr olunmuşdur.     

Astara şəhəri dənizkənarı park-bulvar 
ərazisində başlanan festivalda Elm və 
Təhsil naziri Emin Əmrullayev, Gənclər və 
İdman naziri Fərid Qayıbov,  Astara Ra-
yon İcra Hakimiyyətinin başçısı Qəzənfər 
Ağayev, Milli Məclisin deputatları, tanın-
mış ictimaiyyət nümayəndələri, ali, orta 
ixtisas və ümumtəhsil müəssisələrinin 
rəhbərləri, müəllimlər, şagirdlər, valideyn-
lər iştirak ediblər. Lənkəran-Astara Regi-
onal Təhsil İdarəsi, Lənkəran Rayon Mə-
dəniyyət İdarəsi, Lənkəran Dövlət Peşə 
Təhsil Mərkəzi tədbirə sanballı töhfələr 
hazırlamışdılar.     

Festivalın keçirilməsində məqsəd 
özəl sektor və ölkə üzrə təhsilin inkişafı 
üçün digər maraqlı tərəflər arasında regi-
onda əməkdaşlıq platformasının yaradıl-
masına dəstək verməkdir. Təqdimatlarla 
ali, orta ixtisas və peşə təhsil müəssisələ-
ri, eləcə də beynəlxalq, respublika idman 

yarışlarının və müxtəlif layihələrin qaliblə-
ri çıxış edib, düzgün ixtisas seçimi, təhsil 
kreditləri ilə bağlı məlumatlar verilib, xari-
ci dillərdə dialoqlar aparılıb, kitab sərgisi 
və flaşmob nümayiş etdirilib, şagirdlərin 
musiqili çıxışları olub.    Festivalda iştirak 
edən müəssisələr xidmət və məhsulları-
nı nümayiş etdiriblər. Vətən müharibəsi 
iştirakçıları olan təhsil işçiləri ilə görüşlər 
xoş təsir bağışlayıb. 

İcma və məktəbəqədər təhsil müəs-
sisələri şagirdlərinin çıxışları da festivala 
xüsusi rəng qatıb, regionun peşə təma-
yüllü siniflərinin, istedadlı gənc kimyaçı-
ların və Aqrobiomüxtəliflik  müsabiqəsi 
iştirakçılarının, eləcə də SABAH  alimlə-
ri və STEAM layihələri qaliblərinin təqdi-
matı da diqqət çəkib. 

Elm və təhsil naziri Emin Əmrullayev 
jurnalistlərə açıqlamasında deyib  Ölkə-
nin təhsil müəssisələrində çox müxtəlif, 

maraqlı layihələr icra olunur. Bu, insan-
ların pozitivə köklənməsi baxımından 
önəmlidir.   Ümumilikdə bugünkü səhnə 
bizim hamımızı sevindirdi. Gələcəkdə 
belə tədbirlərdən çox keçirəcəyimizə 
ümid edirəm. İnanıram ki, bu cür tədbir-
lər ilk növbədə şagirdlərin özləri üçün 
çox faydalıdır. agirdlər belə tədbirlər-
dən sonra daha motivasiyalı olub, öy-
rənməyə, hazırlıqlı olmağa, daha yaxşı 
vətəndaş olmağa cəhd göstərəcəklər . 

Festivalda iştirak edən aparıcı ali 
təhsil müəssisələri arasında Azərbaycan 
Dövlət Pedaqoji Universiteti özünün ge-
niş stendi və təqdim olunan təhsil xidmət-
ləri ilə xüsusilə fərqlənib. Son illər burada 
istər innovativ elmi-pedaqoji yanaşmala-
rın tətbiqi, beynəlxalq əməkdaşlıq, istər-
sə də müasir tədris infrastrukturunun, 
laboratoriyaların yaradılması fonunda 
qəbul planının tam dolduğu haqqında 
məlumat verilərək, keçirilən festivalda 
da cəmiyyətdə pedaqoji ixtisaslara və 
ADPU-ya böyük marağın əks olunduğu 
diqqətə çatdırılıb. Stenddə universitetdə 
aparılan elmi-tədqiqatların nəticələrinin 
əks olunduğu kitablar, dövri-elmi jurnal-
lar, ADPU-nun 100 illik yubileyinə həsr 
olunmuş silsilə əsərlər, reklam və məlu-
mat materialları nümayiş olunub.

Xəzərin sahilindəki park-bulvara top-
laşmış iştirakçılar təqdimatları maraqla 
qarşılayıblar. Festival boyunca iştirakçı-
lar kitab sərgilərində iştirak edib, düzgün 
ixtisas seçimi, təhsil tələbə kreditləri və s. 
ilə bağlı məlumatlandırılıb.

Gənc nəslin intellektual səviyyəsinin 
yüksəlməsinə xidmət edən belə tədbir-
lərin paytaxtla yanaşı regionlarda keçiril-
məsini yüksək qiymətləndirilib, regionla-
rın inkişafına göstərdiyi diqqət və qayğıya 
görə ölkə Prezidenti cənab İlham Əliyevə 
minnətdarlıq edilib.

Yubilyar ədibin  
yaradıcılığına elmi baxıș

Dünən AMEA Ədəbiyyat İnstitutunda Azərbaycan Milli Kitabxanası ilə birgə 
Xalq yazıçısı, görkəmli ictimai-siyasi xadim, professor Elçin Əfəndiyevin 80 
illik yubileyi münasibətilə “İki əsrin görkəmli sənətkarı” mövzusunda elmi 
sessiya keçirilib.
AMEA Humanitar və ictimai elmlər böl-

məsi qururumlarının rəhbərləri, əməkdaş-
ları, yazıçının tədqiqatçıları əvvəlcə Milli 
Kitabxananın Elçinin yaradıcılığı barədə 
təşkil etdiyi sərgi ilə tanış olublar.

Elmi məclisi giriş sözü ilə açan AMEA-
nın prezidenti, akademik İsa Həbib-
bəyli müasir Azərbaycan ədəbiyyatının 
görkəmli nümayəndəsi Elçin Əfəndiyevin 
zəngin və çoxcəhətli yaradıcılığı ilə dün-
ya şöhrətli sənətkar zirvəsinə yüksəldiyini 
vurğulayıb. O, Elçinin çağdaş Azərbaycan 
ədəbi-ictimai fikir tarixində hərtərəfli şəx-
siyyət – istedadlı yazıçı, məhsuldar dra-
maturq, dəyərli ədəbiyyatşünas, həm də 

fəal  ictimai xadim kimi tanındığını bildirib. 
AMEA rəhbəri Elçinin əsərlərinin hə-

yatın ziddiyətlərini, milli idealları, Azərbay-
can gerçəkliyinin özünəməxsusluqlarını 
təbii, dolğun və yüksək sənətkarlıqla əks 
etdirdiyini söyləyib. O, görkəmli yazıçının 
yaradıcılığında Abşeron hekayələrinin xü-
susi yeri olduğunu qeyd edərək, Balada-
daşın ilk məhəbbəti  əsərinin Azərbaycan 
hekayə janrının seçilən nümunələrindən 
biri olduğunu deyib. İsa Həbibbəyli Xalq 
yazıçısı Elçinin ədəbiyyata xidmət etmək-
dən heç zaman yorulmadığını, bu gün 
də yeni ədəbi nümunələri və samballı el-
mi-nəzəri mülahizələri ilə ədəbiyyatımızı 
və sahə elmini zənginləşdirdiyini bildirərək 

ədibə yeni yaradıcılıq uğurları arzu edib. 
Sonra Azərbaycan Milli Kitabxanası-

nın direktoru, professor Kərim Tahirov, 
AMEA Əlyazmalar İnstitutunun baş direk-
toru, akademik Teymur Kərimli və filologi-
ya elmləri doktoru, professor Qəzənfər 
Paşayev Elçin yaradıcılığının özəlliklərin-
dən söz açıblar.

Elmi sessiyada  AMEA-nın müxbir 
üzvü Tehran Əlişanoğlunun Elçinin he-
kayə poetikası , filologiya elmləri doktoru 
Sara Osmanlının Yazıçı tənqidinin özəl-
likləri , professor Nizami Tağısoyun Elçi-
nin Baş  romanının kompozisiya-struktur 
polifonizmi , dosent Nərminə Ağayevanın 

Zamanın Elçin teatrı və Elçin teatrının za-
manı  və fəlsəfə doktoru Gülnar Osmano-
vanın Elçin nəsri mif və folklor konteks-
tində  mövzusunda məruzələri dinlənilib.

Sonda çıxış edən Xalq yazıçısı Elçin 
yaradıcılığına həsr edilmiş elmi məclisin 
təşkilinə və keçirilməsinə görə məmnun-
luğunu bildirib, təşəkkürünü ifadə edib. 
O, gənclik illərinin Ədəbiyyat İnstitutu 
ilə bağlı olduğunu xatırlayaraq, bu elmi 
müəssisənin Azərbaycan ədəbiyyatşü-
naslığının inkişafında, onun nəzəri baza-
sının genişlənməsində böyük xidmətləri 
olduğunu qeyd edib.

abil İ  al  əzeti

Admin
Машинописный текст
Xalq qəzeti.-2023.- 23 may.- S.

Admin
Машинописный текст




